ՏԵՂԵԿԱՆՔ – ՀԻՄՆԱՎՈՐՈՒՄ
Համաձայն թիվ 21 ընտրատարածքային հանձնաժողովի 2008 թվականի հոկտեմբերի 19-ի թիվ 73-Ա որոշման` ՀՀ Արմավիրի մարզի Նոր Կեսարիայի գյուղական համայնքի ավագանու օրենքով սահմանված 7 անդամներից փաստացի ընտրվել են 7-ը։
Համայնքի ավագանու անդամներ Քաջիկ Հարությունյանը (2009 թվականի փետրվարի 11-ին), Վասակ Ասատրյանը (2009 թվականի նոյեմբերի 3-ին), Հրայր Գալստյանը և Գոհարիկ Կնյազյանը (2010 թվականի մարտի 3-ին) համաձայն ՙՏեղական ինքնակառավարման մասին՚ ՀՀ օրենքի 21 հոդվածի 8-րդ կետի` դիմումներ են ներկայացրել ավագանու անդամի իրենց լիազորությունները վայր դնելու մասին և համաձայն ՙՏեղական ինքնակառավարման մասին՚ ՀՀ օրենքի 21 հոդվածի նրանց լիազորությունները վաղաժամկետ դադարեցվել են։
Վերոնշյալ հանգամանքներից ելնելով` անհնարին է դարձել համայնքի ավագանու հետագա նիստերի անցկացումը։ ՙՏեղական ինքնակառավարման մասին՚ Հայաստանի Հանրապետության օրենքի 22-րդ հոդվածին համապատասխան` 2010 թվականի մարտի 22-ին ավագանու անդամների լիազորությունների դադարեցման վերաբերյալ արձանագրությունները և այլ հիմնավորող փաստաթղթերը ՀՀ Արմավիրի մարզպետը ներկայացրել է ՀՀ տարածքային կառավարման նախարարություն։
ՙՀայաստանի Հանրապետության Արմավիրի մարզի Նոր Կեսարիայի գյուղական համայնքի ավագանու անդամների արտահերթ ընտրություն նշանակելու, անցկացնելու և ընտրության նախապատրաստման և անցկացման ծախսերը ֆինանսավորելու մասին՚ ՀՀ կառավարության որոշման ընդունումը պայմանավորված է համայնքի ավագանու լիազորությունների դադարեցման հանգամանքով։
